
				এই পাতাটির মুদ্রণ সংশোধন করা প্রয়োজন। 
RY R কালিদাস ।
তং কৰ্ণমূলমাগত্য রামে শ্ৰীন্যস্যতামিতি । কৈকেয়ী-শঙ্কয়েবাহ পালিতচ্ছদ্মনা জরা । (১)
প্ৰগলভা। রাজ্ঞী কৈকেয়ীর ভয়ে, বুঝি জরা বৃদ্ধ মহারাজের কৰ্ণমূলে আসিয়া গোপনে বলিল যে, “আর কেন ? রামচন্দ্রের হস্তে রাজ-লক্ষনীকে অৰ্পণ কর।” কিয়ৎকাল পরেই কৈকেয়ীর যে মৰ্ম্মচ্ছেদিনী ক্রিয়া দর্শন করিতে হইবে, কবি, পূর্ব হইতেই তজজন্য, পাঠকদিগকে প্ৰস্তুত করিতে লাগিলেন, এবং বৃদ্ধ মহারাজ দশরথের উপর প্ৰৌঢ়া কৈকেয়ীর আধিপত্যও যে
কত দূর, তাহাও অতি কৌশলে ইঙ্গিত করিয়া গেলেন।
উপযুক্ত সময় ভাবিয়া, দশরথ, রামের যৌব-রাজ্যাভিষেকে । অভিলাষ করিলেন । এই সুখ-সংবাদ ক্ষণমধ্যে রাজ্যের সর্বত্ৰ প্ৰকাশিত হইল। রাজ্যের সমগ্র অধিবাসী প্ৰজ-হৃদয়-রঞ্জন রামের এই অভু্যুদয়-শ্রবণে আনন্দ-সাগরে নিমগ্ন হইল। অযোধ্যার অপ্রতিরথ বীর রামচন্দ্রের অভিষেকোৎসব যে ভাবে সম্পন্ন হওয়া উচিত, প্ৰবীণ দশরথ তদনুরূপ আয়োজন করিলেন। সমস্ত প্ৰস্তুত। রাজধানীর বন, উপবন, প্রাসাদ, বীথিকা, বিপণি— সমস্ত সজিজত করা হইল । অযোধ্যায় এত আনন্দ কেহ কদাচ দেখে নাই । দীপালোকে অযোধ্যানগরী রাকা-রজনীর ন্যায় হাসিতে লাগিল। কাল তাহার রাম রাজা হইবেন। কিন্তু তাহা আর হইল না । "ক্রর নিশ্চয়া” কৈকেয়ীর ষড়যন্ত্রে রাম নির্বাসিত
(›) ጻጝ, ; 8ማ–3 !

